
Tambag sa mga
Inahan:

* Ang imong baby
mag-ugmad sa
tamang panahon.
Ayaw tugutiimong
kaugalingong
makig-indigay sa
ubang mga mama.
* Tagsaha’g
atubang ang
mata’g adlaw.
Ayaw tuguting ang
kagahapon
makapalibog karon
ug ayaw kabalaka
ugma.

* Ang mga baby
maningkamot kung
ang parehong
ginikanan apil sa
pag-amuma
kaniya. Himua ang
imong mahimo
aron makatabang
imong bana sa
paghigayon ug
panahon saiyang
baby.

Unang Mga Tikang

? 4 ka Bulan

Susi sa Panghuna-huna

Masinati ang garbo ug kalipay sa pagtan-aw sa paspas na
kausaban ug pagtubo niya. Ang pinakahayag sa imong adlaw
mao ang naa siya’y makat-unang bag-o, mungisi, mugunit ug
hugot sa imong tudlo, ug ingon sa daw’ng nakasabot siya sa
tanan nimong gipang-istorya. Higugmaa ang imong baby! Tan-
awa siyang magtubol! Ikalipay ang pagtudlo kaniyang makatuon!
Unsay Matun-an sa imong Baby

Salawas:

Ang kaunuran sa iyang likod ug liog magkalig-on matag adlaw.
Kung magkulob, inaton niya ang mga bukton ug paa ug iarko
ang likod. Makapalig-on ni sa kaunuran sa iyang liog na
kinahanglan aron makalingkod. Mutindog pinaagi sa pagtulak
sa iyang mga siko. Kung imo siyang birahon aron makalingkod,
arsahon niya ang iyang ulo uban sa lawas. Ang iyang spine
magtul-id ug magkalig-on.

Mas dako na ang iyang tiyan. Kini ang bulan diin kasagarang
magdoble na ang timbang gikan pagkahimugso. Maskin pa
gamay iyang ginakaon, mubug-at gihapon siya. Ang mga baby’ng
nagtutoy sa bote kasagarang muinom 4-5 ka beses samtang
ang mga nagtutoy sa mama mukaon 6-8 ka beses matag adlaw.

Sa 4 ka bulan, nag-ugmad na ang giladmon sa iyang pagsabot.
lya nang masabtan ang posisyon, kadak-on, ug porma saisa ka
butang. Kining impormasyon, ang iyang utok magsugo sa iyang
kamot aron kab-uton kini'g gunitan. Karon aduna na siya’y mo-
tor skills ug pag-ugmad sa utok aron makatabang sa paglihok.

Mahimo na siyang musunod tan-aw sa isa ka butang gamit iyang
mga mata. Bisan pa makakita siya’g kolor sukad pagkatawo,
makita lang niya ang mga dakong kalahiang kolor sama sa pula,
berde, ug yellow. Karon kaila na siya sa mga parehas na kolor
sama sa pula ug orange. Apan iya gihapong pinalabi ang mga
nag-unang mga kolor na pula, yellow ug asul.

Makabuhat na siya’g tan-aw sa isa ka butang, pagbati, ug
paminaw. Apan magsugod na siya’g tutok sa tanang balatian.
Human niyang makita ug magunitan ang isa ka butang, iyang
madiskubrehang permanente na Kini.

Malipay siya pinaagi sa pagbuhat sa usa ka butang hantud
masiguro niya ang resulta niini. lya kining buhaton sa lahing
pamaagi aron tan-awon kung parehas ba gihapon ang resulta
niini.

Sinultihan:

Daghan na siyang pagpangyawyaw. lyang matun-ang makahimo’g mga tingog ug usabon
kini. Magsulay siya’g ipon sa mga mga bokal na tingog sama sa ah, oh, ug oo kauban sa
mga letrang m, k, ug b. Ingon sa daw’ng nabara siya sa usa ka tingog. Kung sigurado na
siyang mahimo niya ni, magsulay siya’g lain na pud. Kini ang sinugdanan sa iyang bangko
sa memorya sa mga tingog ug unsa’y paminaw kung himuon kini. Kadtong mga
pagyawyaw mahimong masabtan ug masulti sa iyang pagbuot. Pakig-istorya kaniya.
Pangutan-a siya ug paghulat ug mga tubag. Abtik ug balus sa masking unsang tingog na
iyang himuon. Pagpaila ug mga simpleng pulong na taho sa iyang adlaw-adlaw na
panginabuhi. Palapdi ang unsa man niyang giingon pinaagi sa pagsulti sa pulong pabalik-
balik. Kung muingon siya’g, “ba.” pag-ingon ug, “Gusto ka’'g bola? Mao ni ang bola.” Ang
iyang “ba” mahimong bola puhon ug makabalo na siya sa pasabot niini.

Makidaiton:

Sa 4 ka bulan, managlahi iyang tubag sa mga higala sa pamilya ug dumuduong. Mungisi
siya’g magkisi-kisi kung miyembro sa pamilya ang muduol. Apan maundang ang ngisi
kung makakita siya’g dumuduong. Mahilom siya’g mututok lang sa bag-ong tawo. Nakaila
na siya sa dakong kalainan sa tono sa mga tingog. Magpakita siya’g pagkakuntento
kung ang ingog sa iyang palibot makapalipay. Apan kung makadungog siya’g hait na
mga pulong, muhilak siya o maglingo ang ulo o manulak. Dili siya kabalo kung ang mga
pulong aduna’y kasuko o binuang lang apan magpakita siya’g disgusto.

Kay mas daghan na siyang oras na nagmata, magsugod na siya’g pangayo’g pagtagad
sa pakigdait. Mag-alingasa siya aron makakuha’g atensyon, lahi sa hilak kung gigutom.
Malingaw siya sa mga hawong ug tingog na imong pagahimuon. Magpakita siya’g kalipay
sa mga dulang bulaga ug dulaang jack-in-the-box. Mag-ugmad na iyang balatian sa
pagkatawa. Kalingaw ug sinati kung unsa’y makagilok sa iyang mga bukog.

Karon gusto niyang matagad kung nagmata siya. Aduna na ka'y pipila ka higayon sa
imong sarili, maskin wala siya natulog. Sa unang higayon sa iyang kinabuhi, dili siya
mangayo’g pagtagad.

Kanus-a lang, naningkamot siya mugunit sa mga butang na ginatunol kaniya. Karon iya
ng madawat ang mga gagmay’ng butang na ginatunol nimo. lyang ginapamatian ang isa
ka butang, ibutang sa iyang baba, ug uyugon kini. Karon lang siya nakabati ug mga butang
gawas sa iyang kaugalingon. Magsugod na siya’g dula sa iyang mga kamot ug tiil.
Malingaw siyang mahibal-an na dili lang niya mabatian ang usa ka butang apan mabatian
sab niya iyang kaugalingong hikap. Mahibal-an niyang ang iyang mga kamot ug tiil parte
sa iyang sarili ug lahi ra sa ubang mga butang ug tawo sa iyang palibot. Kini ang sugod
sa dakong panimpalad sa pagdiskubre kung unsay kaugalingon ug unsa’y uban.

Unsa’y Paabuton sa Sunod

* Mahimong maputol iyang unang ngipon.

* Mulingi siya sa mga bag-ong tingog.

* Makaila na siya sa iyang pangalan.

* Mahimong magsugod na siya’g kaon ug pagkaong gahi.

Mga Pamaagi Aron Ka Makatabang

Pag-ugmad sa Pisikal na Aspeto

Dapat libreng makalihok ang imong baby. Dapat komportable ang temperatura sa kwarto
niya aron dili siya manginahanglan ug daghang sapaw na mga bisti. Pag-amping na ang
mga isa ka pirasong bisti dili guot dapit sa iyang tiilan. Sa sulod sa isa ka adlaw, mahimong
dili siya bistihan aron makalihok pag ayo. Importante kini sa pag-ugmad sa mga kaunuran.

Kung siya nhagmata, angay siyang ikulob aning mga orasa. Gustuhon niyang arsahon ang
iyang ulo ug dughan aron makatan-aw sa palibot ug maka-ugmad ug pagpugong sa iyang
mga kaunuran. Sa pagkulob lang siya makat-on pagtulak o pagbira sa iyang lawas sa
salog. Dili pa siya andam sa pagkamang apan gikinahanglang na niyang iugmad ang
iyang kaunuran karon.

Importanteng ma-ugmad niyang parehas ang iyang kaunuran sa isig ka kilid sa iyang
lawas. Natural lang na mupadulong siya sa direksyon diin siya nakasinati ug pag-amuma,
angay lang na ibutang siya sa managlahing direksyon. Ang pagbutang ug mobile sa
iyang uluhan makapadasig kaniya aron mutan-aw pud sa taas.

Kung imong mabantayan ang iyang buhok na mas ning nipis sa kilid kaysa pikas na
bahin, nakagahin na siya’g sobrang panahon niadtong dapita. Kung padayunon kini,
mupihing ang iyang ulo. Ang mga batang pihing ug ulo kasagarang mapihing pud ang
mga nawong ug puhon dili makatubo ug maayo ang ilang mga ngipon. Hatagi siya’'g
pahalipay aron maglingi sa isig ka kilid na patas.

Tulog

Ang tulog bililhon kaayo sa imong baby. Kinahanglan niya ug daghang tulog aron adunay
kalabsik aron sa iyang pagtuon ug pagtubong pagahimuon. Sulod sa REM (rapid eye
movement) sa iyang pagtulog, ang iyang utok naghimo’g mga importanteng koneksyon.
Tanan niyang pagatun-an, lihok, ug panghuna-huna nakadirekta sa koneksyon sa iyang
utok. Kung wala kini na mga koneksyon, dili masabtan sa imong baby tanan niyang makita,
madunggan, magunitan, malasahan ug masimhutan sa dihang iyang gisinati ang kalibutan.
Magsugod na pud siya ug tulog na mas dugay sa gabii ug mas taas na oras na magmata.
Dula

Ang kaladmun sa iyang pagsabot, pag-ila sa mga butang na permanente ug kalig-on sa
kaunuran ug koordinasyon kinahangla’g daghang kasinatian sa lapad na managlahing
butang. Pagpili ug managlahing mga kolor sa butang, ug uban pang aduna’y managlahing
pamanit ug porma.

Pagbasa

Imong maani ang liso sa gugma sa pagbasa pinaagi sa pag gunit sa imong baby diha sa
imong paa ug pagbasa’g dakong libro na aduna’y dagko ug sulaw na mga litrato aron
niya makita. Maskin pa wala siya kasabot sa mga pulong, malingaw siya sa ritmo sa
imong tingog, ang kataw-anang mga tingog na imong ginahimo ug ang imong pag gunit.

Pagsugod Kaon sa mga Solid Food

Kasagarang doktor magsugod na’g paila ug solid food sa 6 ka bulan, apan usahay sayo
pa- mga 4 ka bulan. Ang gatas sa inahan o sa bote mao’y nag-unang ginikanan sa nutrisyon
sa imong baby sulod sa isa ka tuig.

Kabalo kang andam na siyang mukaon ug solid food kung:

* Nagrekomenda ang imong doktor sa pagpakaon ug solid food aron matagbo ang
pagkinahanglang nutrisyon.

* Nawala o menos na ang pagtulak niya sa iyang dila. Kini makapugong kaniya matuk-an
kung aduna’y isulod sa iyang baba. ltulak pud niya ang pagkaon gawas sa iyang baba.
* Kung maayo na siya makapugong sa iyang liog ug ulo ug makalingkod na kini.

* Interesado na siya sa pagkaon. Andam na siyang magsugod kung magtutok siya ug
mukab-ot sa imong pagkaon.

Unsaon pagsugod pakaon ug mga solid food:

* Ayaw dugangi’g linugas ang iyang bote kung wala giingon sa doktor. Dili ni makatabang
kaniya pagkaon ug solid food.

* Sa sugod, hinumduming gatas ang unang ginikanan sa iyang pagkaon mao ang solid
food angay lang ihatag pagkahuma’g tutoy. Gagmay lang sa sugod ug dapat medyo basa-
basa kini.

* Pagpili’g oras sa adlaw kanus-a gutom siya apan dili sobrang gutom ug kung kanus-a
dili siya gikapoy ug gisapot.

* Kasagaran ang iyang pinakaunang solid food mao ang lugaw na adunay gatas.

* Ipasimhot ni sa iyaha’g patutuya gamay sa kutsara. Kung dili siya ganahan, paghulat ug
pipila ka minuto ug sulayi pag usab.

* Sa sugod, mas daghan ang maluwa kaysa matulon, apan mausab ra kini. Ang pagkaon
lahi ra sa pag-inom ug gatas mao angay kining matun-an sa imong baby.

* Kung aduna’y managlahing solid food ang nakaon, diha lang dili na kaayo bililhon ang
gatas, apan mahinungdanong gigikanan sa calcium ug ubang mga mineral ug bitamina.
Unsay mga pagkaong angay ipakaon:

* Pagkahuman sa linugas o lugaw, sugdi ang mga prutas ug gulay.

* Pagpaila lang ug tagsa-tagsang pagkaon ug bilini'g 3-4 ka adlaw tunga-tunga sa mga
bag-ong mga pagkaon. Kini makatabang nimo pag-ila kung aduna’y maka-allergy kaniya.
Unsay mga pagkaong angay likayan ipakaon:

* Mga itlog, labaw na ang puting dapit.

* Mga citrus kay labihang kaaslum niini ug makakatol sa sampot sa imong baby.

* Dugos kay mahimong aduna kini’y mga spores na makakabag sa imong baby.

* Dili tanang nutrisyon na gikinahanglan sa imong baby makuha sa gatas sa baka.

* Isda, mga pagkaong-dagat, mani, peanut butter ug uban pang mga bunga sa punuan
ug mga trigo’g mais humay hantud 2-3 ka tuig.

* Ayaw ipakaon ang pagkaong aduna’y asin, asukal, tsa, kape, pampalasang gatas ug
mga artipisyal na pampalasa, kolor ug tipigay, dili kini kinahanglan ug mahimong makadaot.
Panalangin

Langitnong Amahan, nahibulong kami sa kanindot nimong paghimo sa among baby. Gihimo
nimo siya aron masinati ang kalibutan ug makatuon. Nalipay kami sa matag bag-ong
madiskubrihan niya. Hinaot amo kang mapahalipay pinaagi sa among labawng pagdiskubre
Kanimo pinaagi sa batang Imong gihatag kanamo. Sa ngalan ni Hesus. Amen.



